
Það líður að næsta hádegisfundi...

Næsti hádegisfundur er á fimmtudaginn. Þá ræðir Guðbjörg um spennandi ráðstefnu 

um forvarnir og geðrækt
sem hún er nýbúin að sitja. Á ráðstefnunni var m.a. komið inn á handleiðslu. 
Fræðslunefnd hvetur alla félagsmenn, sem eiga þess kost, að koma á hádegisfundina og fræðast og hitta félagana. Munið að það er velkomið að taka með sér gesti.

Fundirnir eru haldnir á Rauðarárstíg 18. 
Tíminn er nákvæmur – frá klukkan 12:00 til 13:00. 

“Ný” bók í bókasafnið

Behandlarens kreative rum eftir Lilju Cajvert er komin í leitirnar og því eru lesendur Fréttabréfsins nú vottar þess að hún er nú eign handís og komin á bókalistann.



Jórunn



Fréttabréfinu barst fyrir nokkru sú mjög svo ánægjulega frá Toby sem er í stjórn sjúkrasjóðs Kennarasambands Íslands að kennarar fá nú rétt á 10 handleiðslutímum á ári og kr. 3.000 upp í greiðslu fyrir hvert skipti. 

Jafnframt var sett inn ákvæði þess efnis að handleiðslan yrði að vera hjá “viðurkenndum handleiðara”.

Handleiðsla hefur ekki áður verið viðurkennd í neinum sjúkrasjóði kennara og því þarf ekki að fjölyrða um hve stórt skref þetta er. Um leið og vinnuveitandi greiðir fyrir handleiðslu starfsmanna verður handleiðslan sjálfsagðari og eðlilegri. Slíkt stuðlar væntanlega að aukinni aðsókn í handleiðslu og meiri umræðu um gagnsemi hennar.

Det kræver fornuft af forstå hvad der sker. 

Det kræver visdom at vide hvad der skal gøres ved det.
Kínversk speki

